
GOUVENE CUOMO ANONSE $726 MILYON POU PWOGRAM MODENIZASYON TRANSMISYON POU 

AVANSE PLAN DIREKTE 'OTOWOUT ENEJETIK' 

 

Modènizasyon pral gen ladan yo Ekipman dènye kri ak Teknoloji Rezo Entelijan 

 

Gouvènè Andrew M. Cuomo te anonse jodia yon gwo pa ki franchi nan reyalizasyon Plan Direktè 

Otowout Enèjetik la, ak apwobasyon Konsèy Administrasyon New York Power Authority (NYPA) pou yon 

pwojè $726 milyon pou reparasyon ak amelyorasyon nan sistèm transmisyon  NYPA la ki gen yon demi 

syèk nan Western, Central ak Northern New York.  

 

Izin NYPA yo pou pwojè Life Extension and Modernization (LEM) faze lan pou amelyorasyon nan sistèm 

transmisyon li lye dirèkteman ak yon objektif stratejik enpòtan Plan Direktè Otowout Enèjetik Gouvènè a, 

pou rekonstwi ak modènize enfrakstrikti enèji eta a pou satisfè bezwen enèji aktyèl ak fiti, tankou 

konstriksyon ak reparasyon akselere sistèm elektrik Eta New York. Mezi yo pral entegre dènye mekanik 

ak teknoloji pou disi ak ranfòse enstalasyon transmisyon NYPA pou rann yo enpèmeyab nan move tan 

tankou Siklòn Sandy.  

 

“Yon sistèm distribisyon elektrisite efikas ak modèn esansyèl pou garanti nou gen enèji fyab, pwòp ak 

bon mache ki nesesè pou satisfè demand yo pou yon ekonomi 21yèm syèk,” te di Gouvènè Cuomo. 

“Modènizasyon ak ranfòsman sistèm transmisyon elektrisite eta a se potomitan Plan Direktè Otowout 

Enèjetik la, epi apwobasyon l nan men Konsèy Administrasyon NYPA a lanse pwojè enpòtan sa yo. Avèk 

gwo amelyorasyon sa yo nan sistèm transmisyon elektrisite New York, nou ka ede garanti eta nou a gen 

bon enfrakstriti ki enstale pou sipote yon ekonomi kap devlope.” 

 

John R. Koelmel, Prezidan New York Power Authority, te di konsa, “Yon rezo kouran elektrik fyab 

fondamantal pou ekonomi  Eta New York, sa ki pral rann posib distribisyon kouran ekonomik, pwòp kap 

soti nan plizyè sous. Apwobasyon Konsèy Administrasyon NYPA pou yon sistèm transmisyon NYPA 

modèn koresponn ak fokis Gouvènè Cuomo mete sou ranfòsman enfrastrikti kouran elektrik eta a pou 

amelyore fyablite, vèsatilite l ak pèfòmans li - ak rezistans li nan move tan.”  

 

“Gouvènè Cuomo te bay yon enpòtans kapital nan modènizasyon sistèm kouran elektrik eta a,” te di Gil 

C. Quiniones, prezidan NYPA ak chèf egzekitif ak Joe Martens, komisyonè New York State Department of 

Environmental Conservation – Koprezidan Gwoup Travay sou Otowout Enèjetik yo. Objektif gwo Plan 

Direktè Otowout Enèjetik la —ak 13 aksyon li rekòmande yo—se  transfòmasyon absoli  enfrakstrikti 

enèjetik granmoun ak konjestyone New York la pou li ka ekipe pou sipòte kwasans ekonomik, diminye 

kou yo ak bay kouran pwòp pou rezidan ak biznis New York pou lavni.”  

 

Power Authority, ki posede epi opere apeprè yon tyè nan liy kouran wot voltaj eta a, gen enstalasyon 

transmisyon ki gen ladan yo enstalsyon ki la depi fen ane 1950 ak kòmansman 1960, lè NYPA te konstwi 

gwo izin idwoelektrik li yo sou  Rivyè St. Lawrence ak Niagara. 

 

Madi, konsèy administrasyon NYPA a otorize yon premye finansman $119 milyon pou amelyorasyon 

ekipman transmisyon nan St. Lawrence-Franklin D. Roosevelt Power Project nan Massena ak Niagara 

Power Project nan Lewiston. 

 

Premye travay la pral konsantre sou mezi nan de pòs entèkoneksyon ak soustasyon izin idwoelektrik yo, 

strikti liy transmisyon, ouben tou, ak sou liy transmission ki egziste deja nan pwolonjman izin yo. 

Amelyorasyon yo pral fèt nan plizyè faz.  

 

Premye mezi yo nan kad transmisyon NYPA LEM NYA a pral gen apre l yon lòt amelyorasyon planifye nan 

kad pwogram modènizasyon $726 milyon, ak travay kap kontinye jiska lane 2025. 

Yo gen ladan yo travay sou enstalasyon transmisyon nan NYPA's Frederick R. Clark Energy Center nan 

Marcy, pre Utica, ak Blenheim-Gilboa Pumped Storage Power Project nan nò Catskills.  

 

Lòt dimansyon transmisyon LEM Power Authority a gen ladan l envestisman nan Teknoloji Rezo Entelijan 

pou maksimize efikasite enstalasyon transmisyon yo ak pou reyalize plis “apresyasyon eta” pèfòmans yo 

nan diferan kondisyon.  

 

Anplis transmisyon LEM NYPA a, lòt aksyon ki fèt pou avanse Plan Direktè Otowout Enèjetik la se:  

• Yon pwosede san parèy Komisyon Sèvis Piblik (PSC) pou analize pwopozisyon pwomotè prive 

pou nouvo liy transmisyon modènize, ki ta va ogmante epi ranfose sistèm transmisyon wot 

voltajj eta a ak konstriksyon apepre pwojè transmisyon pou yon valè $1 milya, kap bay plis 

pase1.000 megawatt (MW) kapasite transmisyon adisyonèl;  

• Yon kòmand PSC pou Con Edison travay ak NYPA sou plan sikonstans pou fèmti posib Indian 

Point nan Konte Westchester;  

• Yon egzamen PSC sou obstak ki anpeche jeneralizasyon itillizasyon sèvis gaz natirèl.  

 

Ototal, Plan Direktè Blueprint mande yon adisyon 3.200 MW nan pwodiksyon elektrisite ak kapasite 

transmisyon ak pwodiksyon elektrisite pwòp jiska a $5.7 milya nan envestisman sou 10 ane kap vini yo a  

ak $250 milyon pou ankouraje ak montre seri teknoloji sofistike yo ki gen non Rezo Entelijan (Smart 

Grid). Pou plis enfòmasyon sou aksyon Blueprint ki rekòmande yo, ale sou  

http://www.nyenergyhighway.com  

